
qu'on fit retirer ce iongleur, ne voulans pas attrifter
cette enfat malade: mais leur eftonnemet s'accreut
lors que le lour mefme cette enfant demanda d'eftre
portee a 1'Eglife, affeurant qu'elle gueriroit, comme
en effet il arriua. Ce coup a cfte la conuerflon du
pere & de la mere, qui ont pris la foy de leur fille, &
ont receu le Bapteme apres elle, beniffans Dieu de
les y auoir appellez auec tant de douceur.

Vne ieune fille de quiuze ans, des plus accoplies du
pai's, encore Catechumeue, auoit efte prife captifue
fur la fin de 1'Hyuer de 1'an pafTe: mais toutefois les
enuemis luy auoient donne" la vie, & elle demeuroit
auec eux dans fa captiuite. Elle eftoit fille & fceur
de deux excellentes Chreftiennes qui ne regrettoient
rien dauantage dans la perte qu'ils auoient fait, finon
que cette pauure captiue n'eut pas [30] encore efte
baptize"e. Elle auffi dans fa captiuite ne s'oublioit
pas de fa foy, & fouuent s'ecrioit a Dieu: Mon Dieu,
& le Dieu de ma mere & de ma fceur qui vous
connoiffent mieux que moy, et qui vous feruent fi
fidelement, ayez pitie de moy: ie n'ay pas eft6
baptizee, faites moy cette grace auant que de mourir.
Vn iour comme cette pauure affligee eftoit dans vn
charnp de bled d'Inde, qu'elle femoit pour ceux
dont elle eftoit efclaue; elle entendit des voix du
Ciel, qui caantoient vne mufique rauiffante dans
1'air, du chant de nos Vefpres, qu'elle auoit autrefois
entendues. Elle regarde autour de foy, croyant que
quelques Fra^ois 1'abordaffent: mais elle ne voit
rien autre chofe. Elle fe met a genoux, elle prie
Dieu de tout fon cceur, & congoit vne efperance de fe
voir deliuree de fa captiuite, fans en voir les moyens,
ny aucune apparence. Quelques iours par apres


